
ՈՐՈՇՈՒՄ
26 նոյեմբերի 2014 թվականի №434Ա
ք.Երևան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2014 ԹՎԱԿԱՆԻ ՄԱՅԻՍԻ 14-Ի (123Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 Հիմք ընդունելով «Էներգետիկայի մասին» Հայաստանի Հանրապետության օրենքի 30‑րդ հոդվածի 1-ին մասը, «Վարչարարության հիմքունքների և վարչական վարույթի մասին» Հայաստանի Հանրապետության օրենքի 61-րդ հոդվածի 1-ին մասը, Հայաստանի Հանրապետության հանրային ծառայությունները կարգավորող հանձնաժողովի 2013 թվականի նոյեմբերի 1-ի «Էներգետիկայի բնագավառում գործունեության լիցենզավորման կարգը հաստատելու և մի շարք որոշումներ ուժը կորցրած ճանաչելու մասին» N374Ն որոշումը և հաշվի առնելով «ԵՂԵԳՀԷԿ» սահմանափակ պատասխանատվությամբ ընկերության 2014 թվականի հոկտեմբերի 15-ի և նոյեմբերի 12-ի գրությունները՝ Հայաստանի Հանրապետության հանրային ծառայությունները կարգավորող հանձնաժողովը որոշում է.

1. Երկարաձգել Հայաստանի Հանրապետության հանրային ծառայությունները կարգավորող հանձնաժողովի 2014 թվականի մայիսի 14-ի «ԵՂԵԳՀԷԿ» սահմանափակ պատասխանատվությամբ ընկերությանը «Եղեգ» փոքր հիդրոէլեկտրակայանում էլեկտրական էներգիայի (հզորության) արտադրության լիցենզիա տրամադրելու մասին» №123Ա որոշմամբ «ԵՂԵԳՀԷԿ» սահմանափակ պատասխանատվությամբ ընկերությանը տրամադրված էլեկտրական էներգիայի (հզորության) արտադրության №0542 լիցենզիայով (այսուհետ՝ Լիցենզիա) ամրագրված կառուցման ժամանակահատվածը և Լիցենզիայի պայմանների՝ 
1) 3-րդ կետը շարադրել հետևյալ խմբագրությամբ. 
«3. Լիցենզիան գործում է մինչև 2029 թվականի օգոստոսի 13-ը, որից՝

1) մինչև 2015 թվականի փետրվարի 13-ը կառուցման ժամանակահատված, 
2) 2014 թվականի նոյեմբերի 13-ից մինչև 2029 թվականի օգոստոսի 13-ը՝ էլեկտրական էներգիայի (հզորության) արտադրության գործունեության իրականացման ժամանակահատված:»:

2) 9-րդ կետը շարադրել հետևյալ խմբագրությամբ. 

«9. «Եղեգ» փոքր հիդրոէլեկտրակայանի փաստացի տեղակայված հզորությունը 1400 կՎտ է, և էլեկտրական էներգիայի արտադրության գործունեությունն իրականացվում է հետևյալ սարքավորումներով. 

1) հիդրոտուրբին №1` ՇԱ 55-Հ-45, 700 կՎտ, 2014թ, 
2) գեներատոր №1` АГ700.400.50.S6, 700 կՎտ, 2014թ,
3) հիդրոտուրբին №2` ՇԱ 55-Հ-45, 700 կՎտ, 2014թ,
4) գեներատոր №2` АГ700.400.50.S6, 700 կՎտ, 2014թ:»:
2. «ԵՂԵԳՀԷԿ» սահմանափակ պատասխանատվությամբ ընկերությանը` Լիցենզիայի պայմանները չկատարելու պատճառով «Եղեգ» փոքր հիդրոէլեկտրակայանի կառուցման ժամանակահատվածը երկարաձգելու համար, սույն որոշումն ուժի մեջ մտնելու պահից՝
1)  մեկամսյա ժամկետում վեց հարյուր քսանհինգ հազար դրամ գումար №900005028130 հաշվեհամարով փոխանցել Հայաստանի Հանրապետության պետական բյուջե և փոխանցումը հավաստող փաստաթղթի պատճենը ներկայացնել Հայաստանի Հանրապետության հանրային ծառայությունները կարգավորող հանձնաժողով.
2) քառասունհինգօրյա ժամկետում Հայաստանի Հանրապետության հանրային ծառայությունները կարգավորող հանձնաժողով ներկայացնել մեկ միլիոն երկու հարյուր հիսուն հազար դրամ գումարի նոր երաշխիք` մինչև 2015 թվականի մարտի 30-ը գործողության ժամկետով:
3. Սույն որոշումն ուժի մեջ է մտնում 2014 թվականի նոյեմբերի 13-ից:
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝ 





Ռ. ՆԱԶԱՐՅԱՆ 
 ք. Երևան
 26 նոյեմբերի 2014թ. 
600.0434.26.11.14





ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ


ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ

